
                          գ. Ոսկեհասկ
Համաձայն ՀՀ տարածքային կառավարման նախարարի 2011 թվականի փետրվարի 14-ի թիվ 20 հրամանով հաստատված <<Հայաստանի Հանրապետության մարզերի համայնքներում վարչական և ֆինանսական հսկողություն իրականացնելու 2011 թվականի  աշխատանքային ծրագրի>> և ի կատարումն ՀՀ Շիրակի մարզպետի 2011 թվականի հոկտեմբերի 12-ի <<Հայաստանի Հանրապետության Շիրակի մարզի Ոսկեհասկի համայնքում   վարչական և ֆինանսական հսկողություն իրականացնելու մասին>> թիվ 125 կարգադրության, աշխատանքային խումբը մասնակցությամբ` ՀՀ Շիրակի մարզպետարանի աշխատակազմի ՏԻ և ՀԳՄՀ վարչության ՏԻ և ՀԾՀ բաժնի պետ` Ռուբեն Հարությունյանի /խմբի ղեկավար/, ՀՀ Շիրակի մարզպետարանի աշխատակազմի ֆինանսական և սոցիալ-տնտեսական զարգացման վարչության ֆինանսատնտեսագիտական բաժնի գլխավոր  մասնագետ Զարիկ Մուրադյանի /խմբի անդամ/, ՀՀ Շիրակի մարզպետարանի աշխատակազմի ՏԻ և ՀԳՄՀ վարչության ՏԻ և ՀԾՀ բաժնի առաջատար մասնագետ Նաիրա Մարտիրոսյանի /խմբի անդամ/, ՀՀ Շիրակի մարզպետարանի աշխատակազմի հողաշինության և հողօգտագործման բաժին-մարզային հողային պետական տեսչության առաջին կարգի մասնագետ Սերգեյ Իսրայելյանի /խմբի անդամ/, ինչպես նաև ՀՀ Շիրակի մարզի Ոսկեհասկի գյուղական համայնքի ղեկավար Ջեմս Մուրադյանի, Ոսկեհասկի համայնքում իրականացրել է վարչական և ֆինանսական հսկողություն`  2008 թվականի հոկտեմբերի 1-ից մինչև 2011 թվականի հոկտեմբերի 1-ն  ընկած ժամանակաշրջանի համար, համայնքի ղեկավարի սեփական և պետության կողմից պատվիրակված լիազորությունների, համայնքի ավագանու լիազորությունների կատարման ուղղությամբ  տարված աշխատանքների օրինականության վերաբերյալ:
Վարչական և ֆինանսական հսկողությունն սկսվել է 2011 թվականի հոկտեմբերի   17-ից  և ավարտվել`  2011 թվականի հոկտեմբերի 25-ին:
Կատարված ուսումնասիրությունից պարզվել է, որ Ոսկեհասկի համայնքի ղեկավարի և համայնքի ավագանու կողմից 01.10.2008-01.10.2011թթ. ժամանակաշրջանում զգալի  աշխատանքներ են կատարվել  համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման ուղղությամբ: Համայնքի բյուջեի միջոցներով տեղադրվել են 2 հակակարկտային կայանքներ, կատարվել են ներհամայնքային  ճանապարհների, խմելու ջրի ներքին ցանցի վերանորոգման և ջրագծի կառուցման աշխատանքներ, ինչպես նաև  ընթացքի մեջ են մանկապարտեզի շենքի կառուցման աշխատանքները: 
Ուսումնասիրված ժամանակաշրջանում համայնքի ղեկավարի կողմից հրավիրվել և անցկացվել են համայնքի ավագանու 28 նիստեր, որոնցում  քննարկվել են համայնքի խնդիրներին վերաբերվող 70 հարցեր, կազմվել են համայնքի ավագանու 28 արձանագրություններ և  ընդունվել 70 որոշումներ: 
Համայնքի ղեկավարի կողմից ընդունվել է 27 որոշում և արձակվել 19 կարգադրություն:
  <<Տեղական ինքնակառավարման մասին>> ՀՀ օրենքի  16-րդ հոդվածի 1-ին մասի 1-ին և 2-րդ կետերի դրույթների համաձայն  համայնքի ավագանին ընդունել է իր կանոնակարգը և հաստատել համայնքի 2009-2012թթ. զարգացման ծրագիրը:
Համայնքի ղեկավարի կողմից համայնքի ավագանու քննարկմանն են ներկայացվել մարզպետարանի կողմից համայնքի ավագանու որոշումների վերաբերյալ կազմված առարկությունները և <<Տեղական ինքնակառավարման մասին>> ՀՀ օրենքի 775-րդ հոդվածի դրույթներին համապատասխան ավագանու որոշումները համապատասխանեցվել են ՀՀ օրենսդրությանը:
 Համայնքի ղեկավարը համաձայն <<Տեղական ինքնակառավարման մասին>> ՀՀ օրենքի 69-րդ հոդվածի, <<Հայաստանի Հանրապետության բյուջետային համակարգի մասին>> ՀՀ օրենքի 35-րդ հոդվածի 1-ին մասի դրույթների, համայնքի բյուջեի կատարման  մասին եռամսյակային  հաղորդումներ  է ներկայացրել համայնքի ավագանուն:
Համայնքում կատարված նախորդ վարչական և ֆինանսական հսկողության վերաբերյալ  2008 թվականի սեպտեմբերի 10-ի տեղեկանքը համայնքի ղեկավարը ներկայացրել է ավագանու   քննարկմանը և անհրաժեշտ  միջոցներ  ձեռնարկել տեղեկանքում արձանագրված թերություններն ու բացթողումներն ամբողջությամբ վերացնելու ուղղությամբ:
Աշխատանքային խմբի կողմից կատարված ուսումնասիրությունից նաև պարզվել է, որ Ոսկեհասկի համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման, ինչպես նաև Հայաստանի Հանրապետության օրենսդրության կիրարկման ուղղությամբ համայնքի ավագանու և համայնքի ղեկավարի կողմից թույլ են տրվել  մի շարք   թերություններ ու բացթողումներ:
Համայնքի ղեկավարի կողմից համայնքի ավագանու նիստերի օրակարգերի նախագծերը չեն ձևավորվել նիստից առնվազն տաս օր առաջ: Նիստերի օրակարգերի նախագծերը, դրանցում ընդգրկված հարցերի որոշումների նախագծերը և համապատասխան փաստաթղթերը չեն տրամադրվել համայնքի ավագանու անդամներին` նիստն սկսվելուց առնվազն յոթ օր առաջ: Համայնքի ղեկավարը չի ապահովել ոչ պակաս, քան երկու ամիսը մեկ անգամ համայնքի ավագանու նիստ գումարելու <<Տեղական ինքնակառավարման մասին>> ՀՀ օրենքի 12-րդ  հոդվածի պահանջը:
Համայնքի ավագանու  2008 և 2010 թվականների որոշումների հիմնական մասը  <<Իրավական ակտերի մասին>> ՀՀ օրենքի 43 հոդվածին համապատասխան չեն պարունակում հղումներ, թե դրանք ՀՀ օրենսդրության որ նորմատիվ իրավական ակտի մասի համաձայն կամ ի կատարումն են ընդունվել: 
Համայնքի բյուջեն և համայնքի սեփականության գույքագրման փաստաթղթերը հաստատելուն, համայնքի տարածքում տեղական տուրքերի և վճարների դրույքաչափերը սահմանելուն, համայնքի բյուջեի կատարման տարեկան հաշվետվությունը   հաստատելուն,    համայնքի   ղեկավարի    վարձատրության    չափը որոշելուն և համայնքի ղեկավարի աշխատակազմի և բյուջետային հիմնարկների աշխատակիցների  թվաքանակը,  հաստիքացուցակը  և  պաշտոնային  դրույքաչափերը հաստատելուն վերաբերվող  համայնքի ավագանու որոշումներում հղումներ չեն կիրառվել <<Տեղական ինքնակառավարման մասին>> ՀՀ օրենքի 16-րդ հոդվածի 1-ին մասի համապատասխան դրույթներին և <<Իրավական ակտերի մասին>> ՀՀ օրենքի  37-րդ հոդվածի 5-րդ մասի  համաձայն չեն ձևակերպվել հավելվածների տեսքով /2009 թվականի արձ.թիվ թիվ 1-Ա, 2 և 3/:
Համայնքի ավագանու 2009 թվականի հունիսի 10-ի որոշմամբ հողի հարկ չվճարող անձանց նկատմամբ կիրառվել է համապատասխան տույժ, որը համայնքի ավագանու իրավասությանը չի վերաբերվում /<<Տեղական ինքնակառավարման մասին>> ՀՀ օրենքի 34-րդ հոդվածի  2-ին մասի 2-րդ կետ/:   
Համայնքի ավագանու առանձին որոշումներ չունեն որոշման նախաբան և եզրափակիչ մաս:

  Համայնքի ավագանու նիստերի արձանագրությունների գրանցամատյանները համարակալված, թելակարված և կնիքված չեն համայնքի  ղեկավարի կողմից:
<<Իրավական ակտերի մասին>> ՀՀ օրենքով սահմանված  օրենսդրական տեխնիկայի կանոնների  տարբեր խախտումներով են ձևակերպվել նաև համայնքի ղեկավարի որոշումներն ու կարգադրությունները:
Համայնքի ղեկավարի առանձին որոշումներում <<Իրավական ակտերի մասին>> ՀՀ օրենքի 39-րդ հոդվածի 2-րդ մասի  համաձայն նշված չեն իրավական ակտերի ընդունման տարին, ամիսը, ամսաթիվը: 

Համայնքի ղեկավարը 2009 թվականի հոկտեմբերի 30-ի թիվ 5 որոշմամբ համայնքային ծառայության պաշտոնների անվանացանկում կատարել է փոփոխություն, որը համայնքի ղեկավարի իրավասության սահմաններից դուրս է: /<<Տեղական ինքնակառավարման մասին>> ՀՀ օրենքի 16-րդ հոդվածի 1-ին մասի 26-րդ կետ/:
Համայնքի ղեկավարի առանձին որոշումներում խախտվել է ամիսների և ամսաթվերի հերթականությունը:
Համայնքի ղեկավարի աշխատակազմում չի վարվում համայնքային ծառայողների անձնական գործերի հաշվառման մատյան /հիմք` ՀՀ տարածքային կառավարման համակարգող նախարարի 2006 թվականի  նոյեմբերի 7-ի թիվ 20-Ն հրամանով հաստատված` համայնքային ծառայողների  անձնական գործերը վարելու կարգի 11-րդ կետ/, վերապատրաստման և մրցույթներին դիմորդների հաշվառման գրանցամատյաններ /հիմք` ՀՀ տարածքային կառավարման համակարգող նախարարի 2006 թվականի  դեկտեմբերի 28-ի  թիվ 25-Ն հրամանով սահմանված համայնքային ծառայողների վերապատրաստման կարգի 23-րդ կետ/: Անձնական գործերում բացակայում են համայնքային ծառայողների կիսամյակային հաշվետվություններն ու դրանց վերաբերյալ անմիջական ղեկավարների եզրակացությունները:
Համայնքի բյուջեի եկամտային և ծախսային մասերի վերլուծությունից պարզվել է, որ համայնքի ղեկավարը ամբողջությամբ իրականացրել է <<Տեղական ինքնակառավարման մասին>> ՀՀ օրենքի  34  հոդվածի 6-րդ կետի 1, 2 ենթակետերով սահմանված ֆինանսների բնագավառում իր պարտադիր  լիազորությունները:  
Այսպես`. 2008 թվականի համայնքի բյուջեով նախատեսված 27995.5 հազ. դրամ           եկամուտների դիմաց փաստացի մուտքը կազմել է 26002.8 հազ. դրամ, կամ եկամուտների պլանը կատարվել է 92.9 % -ով:
Համայնքի բյուջեով նախատեսված 8005.6 հազ. դրամ սեփական եկամուտների դիմաց փաստացի մուտքը կազմել է 6012.9 հազ. դրամ, կամ սեփական եկամուտների պլանը կատարվել է 75.1 % -ով: 
2009 թվականի համայնքի բյուջեով նախատեսված 32565.5 հազ. դրամ           եկամուտների դիմաց փաստացի մուտքը կազմել է 34115.6 հազ. դրամ, կամ  եկամուտների
պլանը կատարվել է 104.8 % -ով:
Համայնքի բյուջեով նախատեսված 7072.5 հազ. դրամ սեփական եկամուտների դիմաց փաստացի մուտքը կազմել է 8622.6 հազ. դրամ, կամ սեփական եկամուտների պլանը կատարվել է 121.9 % -ով:
        2010 թվականի համայնքի բյուջեով նախատեսված 38031.6 հազ. դրամ           եկամուտների դիմաց փաստացի մուտքը կազմել է 38746.0 հազ.դրամ, կամ եկամուտների պլանը կատարվել է 101.9 % -ով:
        Համայնքի բյուջեով նախատեսված 7085.4 հազ. դրամ սեփական եկամուտների դիմաց փաստացի մուտքը կազմել է 7799.8 հազ. դրամ, կամ սեփական եկամուտների պլանը կատարվել է 110.1 % -ով:
        01.10.2011 թվականի դրությամբ  համայնքի բյուջեով նախատեսված 26119.1 հազ. դրամ եկամուտների դիմաց փաստացի մուտքը կազմել է 26543.4 հազ. դրամ, կամ եկամուտների պլանը կատարվել է 101.6 % -ով:
Համայնքի բյուջեով նախատեսված 4833.4 հազ. դրամ սեփական եկամուտների դիմաց փաստացի մուտքը կազմել է 5707.6 հազ. դրամ, կամ սեփական եկամուտների պլանը կատարվել է 118.1% -ով:
2008-2010թթ. Ոսկեհասկ համայնքում բյուջեի աուդիտ չի իրականացվել, բյուջեների կատարողականի տարեկան հաշվետվություններն ավագանին քննարկել է առանց աուդիտորական եզրակացության, խախտվել է <<Տեղական ինքնակառավարման մասին>> ՀՀ օրենքի 68-րդ հոդվածի և <<ՀՀ բյուջետային համակարգի մասին>> ՀՀ օրենքի 34-րդ հոդվածի պահանջները:

 Ոսկեhասկ համայնքում ընդամենը հողի հարկի ապառքը 01.10.2011թ. դրությամբ կազմել է 13541.8 հազ. դրամ,    ընդամենը գույքահարկի ապառքը 01.10.2011թ. դրությամբ կազմել է 9485.9 հազ.դրամ: 

Մեր կողմից 17.10.2011թ. դրությամբ դրամարկղի հանկարծակի գույքագրմամբ կանխիկ դրամի տարբերություն /ավելցուկ – պակասորդ/ չարձանագրվեց: Դրամարկղային մնացորդը կազմում էր  0 (զրո)  դրամ:
Ուսումնասիրվող ժամանակահատվածում գյուղապետարանում հաշվապահական հաշվառումը ամբողջությամբ չի կազմակերպվել և վարվել <<Հաշվապահական հաշվառման մասին>> ՀՀ օրենքի և այն կարգավորող  այլ իրավական ակտերի դրույթներին և պահանջներին համապատասխան:
Խախտվել են ՀՀ կառավարության 29. 05. 2003թ. թիվ 750 որոշման 9-րդ կետի պահանջները` կիսատ են լրացված անդորրագրերում նշված վավերապայմանները:
Ոսկեհասկի համայնքային սեփականություն հանդիսացող գյուղատնտեսական նշանակության հողերը կազմում են ընդամենը 238.64հա, այդ թվում՚ վարելահող 39.74հա, արոտ-151.88հա և այլ հողեր-47.02հա:
Ուսումնասիրության ընթացքում պարզվել է, որ գյուղապետարանում առկա է գյուղատնտեսական նշանակության հողերի համար կնքված և պետական  գրանցման ենթարկված 2 վարձակալության  պայմանագրեր՝ 14.43հա վարելահողերի համար՚ 215.0հազ դրամ տարեկան վարձավճարով: 
01.10.2008թ.-31.12.2008թ. ժամանակահատվածում համայնքային սեփականություն հանդիսացող գյուղատնտեսական նշանակության հողերի համար բյուջեով նախատեսված 228.8հազ.դրամ վարձավճարի դիմաց համայնքի հաշվարկային հաշվին վարձակալների կողմից մուտքագրվել է 74.0հազ. դրամ, այսինքն համայնքի հաշվարկային հաշվին բյուջեով նախատեսվածից պակաս է մուտքագրվել 154.8հազ.դրամ: 
Համայնքային սեփականություն հանդիսացող գյուղատնտեսական նշանակության հողերի համար 2009թ. բյուջեով նախատեսված 290.0հազ.դրամ վարձավճարի դիմաց համայնքի հաշվարկային հաշվին վարձակալների կողմից մուտքագրվել է 1202.9հազ. դրամ, այսինքն` համայնքի հաշվարկային հաշվին  բյուջեով նախատեսվածից ավել է մուտքագրվել 912.9հազ.դրամ:
Համայնքային սեփականություն հանդիսացող գյուղատնտեսական նշանակության հողերի համար 2010թ. բյուջեով նախատեսված 290.0հազ.դրամ վարձավճարի դիմաց համայնքի հաշվարկային հաշվին վարձակալների կողմից մուտքագրվել է 300.0հազ. դրամ, այսինքն` համայնքի հաշվարկային հաշվին բյուջեով նախատեսվածից ավել է մուտքագրվել 10.0հազ.դրամ:  
01.01.2011թ-01.10.2011թ. ժամանակահատվածում համայնքային սեփականություն հանդիսացող գյուղատնտեսական նշանակության հողերի համար բյուջեով նախատեսված 210.0հազ.դրամ վարձավճարի դիմաց համայնքի հաշվարկային հաշվին վարձակալների կողմից մուտքագրվել է 24205հազ. դրամ, այսինքն` համայնքի հաշվարկային հաշվին բյուջեով նախատեսվածից ավել է մուտքագրվել 32.5հազ.դրամ:  

Համայնքային սեփականություն հանդիսացող գյուղատնտեսական նշանակության 25.31հա վարելահողերը և  151.88հա արոտները   օրենքով սահմանված կարգով վարձակալության տրամադրված չեն: 

Ոսկեհասկի համայնքի գյուղացիական տնտեսություններում հաշվառված 957գլուխ  խոշոր եղջերավոր անասունների  առկայության  պայմաններում   151.88հա  արոտը  ՀՀ օրենսդրությամբ սահմանված կարգով օգտագործման տրամադրված չէ: Համայնքի ղեկավարի կողմից անհրաժեշտ միջոցներ չի ձեռնարկվել ապօրինի հողօգտագործումը կանխելու և արոտի օգտագործումը օրենքով սահմանված կարգով կազմակերպելու ուղղությամբ:

Համայնքի ղեկավարին առաջարկվում է.
1.Հետևողական աշխատանքներ տանել համայնքային սեփականություն հանդիսացող 25.31հա վարելահողերը  և 151.88հա արոտը օրենքով սահմանված կարգով օգտագործման  տրամադրելու համար:
2.Օրենքով սահմանված կարգով միակողմանի վաղաժամկետ լուծել վարձավճարների մեծ ապառք ունեցող վարձակալների պայմանագրերը:
                                                                                  Ռ. ՀԱՐՈՒԹՅՈՒՆՅԱՆ
                                                                       Զ.ՄՈՒՐԱԴՅԱՆ
                                                                            Ն. ՄԱՐՏԻՐՈՍՅԱՆ

                                                                         Ս. ԻՍՐԱՅԵԼՅԱՆ
                                                                       Ջ. ՄՈՒՐԱԴՅԱՆ
